Nafarroako Parlamentuko Mahaiak, 2015eko urriaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nafarroako Alderdi Sozialista parlamentu-taldeak aurkezturiko mozioa, zeinaren bidez Nafarroako Gobernua premiatzen baita talentua itzularazteko politika bat jar dezan abian, beren lanbidea Nafarroatik kanpo garatzera behartuta suertatu diren gazteentzat.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2015eko urriaren 26an

Lehendakaria: Ainhoa Aznárez Igarza

MOZIOAREN TESTUA

Nafarroako Alderdi Sozialista parlamentu-taldeak, Legebiltzarreko Erregelamenduan ezarritakoaren babesean, honako mozio hau aurkeztu du, Osoko Bilkuran eztabaidatu eta bozkatzeko: 

Nafarroako Foru Komunitateak baliabide ekonomiko, giza baliabide eta baliabide material ugari inbertitu ditu hezkuntzan maila guztietan, halako moduan non bere herritarrei erraztu egin baitie kalitatezko prestakuntzarako sarbidea, hiru urteko adinetik aurrera. 

Hala eta guztiz ere, azken urteotan, gazte hprestatu orietako askok gure erkidegoa eta gure herrialdea utzi behar izan dituzte aukerarik ezagatik. Horietako batzuk gure herrialdea 2012, 2013 eta 2014an utzi zuten 525.358 emigranteen artean daude –Estatistikako Institutu Nazionalaren datuen arabera–, eta beste batzuek Espainiako beste erkidego batzuk hautatu zituzten beren lanbidean aritzeko eta beren gaitasunak gauzatzeko; hartara, beste leku batzuetan sortzen dute balioa, eta Nafarroa kondenatuta gertatzen da bertan prestatutako talentua alferrik galtzera. 

Erabaki proposamena: 

Nafarroako Parlamentuak Nafarroako Gobernua premiatzen du talentua itzularazteko politika bat jar dezan abian, eta hobariak sor ditzan, Nafarroan instalatuta dauden enpresek prestakuntza eta titulazioa Nafarroako Foru Komunitatean lortu duten gazteak kontrata ditzaten, beren lurraldea utzi behar izan dutenak eta beren lanbide karrera Nafarroatik kanpo garatzen ari direnak. 

